
Долзарблиги. Қадимги замонлардан кенг қўлланиладиган ҳамда бугунги кунда ўз аҳамиятини 
йўқотмаган доривор ўсимликлардан бири бу қизилмия (Glycyrrhiza glabra) ўсимлигидир. Ушбу 
ўсимликнинг тиббиёт учун аҳамиятини юқорилиги ЎзР ВМ 2018 йил 27 январдаги 63-сон ва 2019 
йил 15 февралдаги 138-сон қарорларини имзоланиши билан исботланади. 

Қизилмиянинг асосий биологик фаол моддаси глицирризин бўлиб, ўсимликнинг илдизларида 
энг кўп (23% гача) миқдорда сақланади. Шунингдек, флавоноидлар глиционид A ва Б, глюкоза 
(15,2% гача), сахароза (11% гача), крахмал, кумаринлар, алкалоидлар, танинлар, стероидлар, 
эстрадиол, C, В витаминлари, K, Ca, Fe, Si, Sn тузлари мавжуд.

Ушбу ўсимликнинг ер устки қисмидан ЎзР ФА акад. С. Юнусов номли Ўсимлик моддалар 
кимёси институти олимлари томонидан глацембрин субстанцияси олинган. Бугунги кунда Тошкент 
фармацевтика институтида ушбу субстанция асосида гел дори шаклини ишлаб чиқиш бўйича илмий 
тадқиқотлар олиб борилмоқда. 

Мақсад. Глацембрин асосида тайерланган гелнинг сифат ва миқдор кўрсаткичларини 
аниқлашдан иборат бўлди.

Материаллар ва усуллар. Гелнинг сифат назоратини амалдаги меъёрий хужжатлар асосида 
олиб борилди: РФ ДФ XIV нашри, European Pharmacopoeia, 9th edition. Бунда гелнинг органолептик 
кўрсаткичлари, чинлиги, бир хиллиги, ҳароратга ва центрифугирлашга бўлган турғунлиги, гелнинг 
1:10 нисбатдаги сувли ажратмасининг рН кўрсаткичи, қиздирганда йўқотилган оғирлик, ҳамда таъ-
сир этувчи модданинг миқдори аниқланди.

Олинган натижалар. Таҳлил қилинаётган гел субстанциянинг ўзига хос хидга эга жигарранг 
қовушқоқ масса. Гелни сувли ажратманинг (1:10) рН кўрсаткичи 6,45 га тенг, яъни у тери ва шиллиқ 
қаватларга суритилганда ножўя таъсир кўрсатмайди. 

Гел ҳароратнинг ўзгариши ва центрифугирлашга турғун эканлиги аниқланди ҳамда 
қиздирилганда йўқотилган оғирлик 12,04% ташкил қилди. Дори воситаларнинг асосий сифат 
кўрсаткичларидан бири – бу таъсир этувчи фаол моддаларнинг миқдоридир. 

Глацембрин гелининг миқдорий таҳлили спектрофотометрик усулда 292 нм тўлқун узунлигида 
пиноцембринга нисбатан флавоноидлар йиғиндисига нисбатан олиб борилди. Таҳлил натижасига 
асосан ушбу кўрсаткич 54,6% га тенг бўлди. Глацембрин гели илк бор ишлаб чиқилганлиги учун 
биологик фаол моддаларнинг миқдори 50% кам бўлмаслиги белгилаб олинди. 

Хулоса. Глацембрин гели барча текширилган сифат ва миқдор кўрсаткичлари бўйича меъёрий 
ҳужжатлар талабларига мос келади. 

